
DE AEDIFICIIS V. 5.



tem transeuntibus ostentaret. Itaque res olim ad salutem inventa, 
praefectorum negligentia in causam gravis periculi ac timoris conversa fuerat. 
Quidquid vitium faciebat, id magno studio imperator noster refecit, et 
firmitatem ponti, transeuntibus securitatem, urbi tutum decus, quod olim fluvius
afferebat, restituit, 

Post illam est urbs Adana, quam ab oriente praeterlabitur flumen Sarus, 
ex Armeniae montibus defluens. Et quoniam navigia Sarus patitur, nec 
vadum habet, quo pedites transeant, ideo pons ingens ac praeclarus ibi 
quondam hac fuit extructus forma. Multis in partibus fluminis, solo exurgunt
magnis lapidibus compactae pilae, haud mediocri crassitudine. Sua serie
aequant fluvii latitudinem, eundem altitudine longe superant. Binis arcus
singuli excelsius attolluntur, earum medio incumbentes. Pilae illae lapideae, 
qua parte adversum amnem excipiunt, dum vehementibus repugnant 
fluctibus, per infinitum temporis spatium adeo corruptae fuerant, ut brevi totus
pons collapsurus in fluvium videretur. Nemo erat quin transiturus oraret, 
ut pons staret sub pedibus punctum temporis. Iustinianus vero Aug. cum
Alium fecisset alveum, eo flumen ut tempus detorsit: tum pilis, quarum 
mentonem proxime feci, aqua nudatis admovit manum, ac ruinosa demolitus, sine

